
POREĐENJE PERFORMANSI 32-BITNE i 64-BITNE ARHITEKTURE MIKROPROCESORA NA PRIMJERU WEB SERVERA
PERFORMANCE COMPARISON OF 23-BIT AND 64-BIT MICROPROCESSOR ARCHITECTURE ON THE EXAMPLE OF THE WEB SERVER
Aida Jamak, Novica Nosović, Elektrotehnički fakultet Univerziteta u Sarajevu
Sadržaj – U ovom radu biti će predstavljeni rezultati mjerenja performansi web servera na 32-bitnoj i 64-bitnoj arhitekturi, te njihova poređenja, pri čemu je korišten desktop hardver. Testovi su vršeni nad standardnim web hosting softverom – standardni web server sa podrškom za skriptni jezik i bazu podataka, a zahtjevi su generisani prema bulletin board softveru.

Prilikom mjerenja simulirano je 50, 100, 150, 200, 250, 300, 350, 400, 450 i 500 korisnika, a mjerenja su ponovljena po 3 puta. Posmatrani su rezultati dva parametra: broj odgovora po korisniku, što predstavlja administratorov pogled na sistem (propusnost sistema) i ukupno vrijeme odgovora po korisniku, što predstavlja korisnički pogled na sistem (vrijeme izvršenja). 
Abstract - This paper will show the results of web server performance measurement, and their comparison. Measurements were conducted on commodity hardware, with 32-bit and 64-bit architecture. In tests, standard web hosting software was used – standard web server with scripting language and database support. The generated requests were sent to bulletin board software.
During measurements, 50, 100, 150, 200, 250, 300, 350, 400, 450, and 500 users were simulated. Each measurement was repeated 3 times. Two parameters’ results were taken into account: total responses per user, which represent administrator’s perspective (system throughput), and total response time per user, which represents user perspective (execution time). 
1. UVOD

Cilj ovog rad je poređenje rezultata mjerenja performansi [1], [2] web servera [3], [4] na desktop hardveru. Testovi su vršeni na desktop računarima sa 32-bitnim i 64-bitnim procesorima. 
Za vrijeme mjerenja, simulirano je 50, 100, 150, 200, 250, 300, 350, 400, 450 i 500 korisnika, a mjerenja su ponovljena po 3 puta.
Mjerenja su vršena po dva parametra: broj odgovora po korisniku i ukupno vrijeme odgovora po korisniku. Prvi parametar je koristan administratoru web servera, jer daje sliku koliko posla server može završiti u određenom vremenu - u ovom slučaju u jednoj sekundi. 
Međutim ovaj parametar korisnicima web servera ne bi puno značio. Korisnika isključivo zanima koliko dugo će čekati na odgovor - traženu web stranicu. Ukoliko to predugo traje, otići će na drugu stranu. Zbog toga je razmatrano i ukupno vrijeme odgovora po korisniku.

2. TESTNO OKRUŽENJE
2.1 Hardver

U svrhu mjerenja performansi web servera korišteni su računari slijedećih karakteristika: 

32-bitni server

· procesor: AMD Athlon XP 2500+

· memorija: 1 GB

· mrežna kartica: VIA Rhine II Fast Ethernet Adapter

64-bitni server

· procesor: AMD Athlon(tm) 64 Processor 3000+ 2.00 GHz

· memorija: 1 GB

· mrežna kartica: SiS 900-Based PCI Fast Ethernet Adapter

2.2 Softver

Na svim računarima instaliran je Linux CentOS 4.2. Testni web server je Apache verzija 2.2.0 [5], sa php-om verzija 4.4.2 [6] i MySQL-om verzija standard-5.0.19 [7]. Testna web aplikacija na kojoj se testiralo ponašanje web servera je phpBB forum, verzija 2.0.19 [8]. 

Pomenuti softver je uobičajen na polju web hostinga. Apache web server je u decembru 2006. godine bio najpopularniji web server - njegov udio u tržištu je iznosio 60,32%.

Što se tiče php-a, u novembru 2006. godine podržavao je 19 562 759 domena (stranica), na 1 305 799 različitih IP adresa. 

MySQL je najpopularnija open-source baza podataka, a u ukupnom poretku zauzima 3. mjesto. Prvo mjesto pripada SQL Serveru, a drugo Oracle-u. [10]
Kao alat za mjerenje performansi korištena je opensource aplikacija hammerhead verzija 2.1.3 [9].

2.2.1 Hammerhead

Hammerhead je alat dizajniran za testiranje web servera. Može simulirati veliki broj korisnika i dodijeliti im IP aliase, kako bi web server razlikovao izvorišne IP adrese. Može se koristiti za testiranje ponašanja porta - kako odgovara na zahtjeve, ili performanse porta pod opterećenjem.
Hammerhead simulira opterećenje tako što generiše veliki broj thread-ova, te šalje zahtjeve na konfigurisani port. Moguće je navesti očekivane rezultate. Ukoliko rezultat ne odgovara očekivanom, ili nije dobijen odgovor na zahtjev, prijaviće se greška.
U našim mjerenjima simulirano je 5 vrsta zahtjeva prema web serveru:

1. Učitava se početna stranica web servera.

2. Nakon toga se učitava početna stranica phpbb foruma. Ovdje se vrši provjera učitane stranice - dat je očekivani izlaz. Ukoliko se izlaz ne slaže sa očekivanim, zahtjev će se smatrati neuspjelim.

3. Zatim se učitava nasumična stranica na serveru. 

4. Nakon toga se učitava login stranica phpbb foruma. Ovdje se takođe vrši provjera učitane stranice.

5. Konačno se vrši logiranje na forum - šalje se post zahtjev sa podacima o korisničkom imenu i passwordu. Na ovaj način je testirana i veza s bazom podataka.

Mjerenja su pokretana sa opcijom "-s 30", što znači da se na usluženje zahtjeva čeka najviše 30 sekundi. Ukoliko zahtjev ne bude uslužen za ovo vrijeme, prijaviće se greška. Ovo je standardna vrijednost, jer će klasični korisnik web servera čekati otprilike toliko da se upuni tražena web stranica.
3. REZULTATI MJERENJA
Kao što je već napomenuto, mjerenja su vršena po dva parametra: 
1. broj odgovora po korisniku
2. ukupno vrijeme odgovora po korisniku.
3.1 Broj odgovora po korisniku
Na slici 1 je prikazana karakteristika broja odgovora u sekundi, u odnosu na broj simuliranih korisnika. Vidi se da rast broja odgovora nakon 200 simuliranih korisnika usporava, a nakon 300 ulazi u zasićenje - vrijednost se kreće između 60 i 70. 

Bitno je napomenuti da su mjerenja već nakon 200 simuliranih korisnika, trajala preko sat vremena, a za 500 simuliranih korisnika čak preko 3 sata. 

Slika 1: Broj odgovora po korisniku, 32-bitni server
Analiza broja odgovora u sekundi je urađena i za 64-bitnu mašinu – rezultati su prikazani na slici 2. U ovom slučaju broj odgovora u sekundi ulazi u zasićenje za više od 300 simultanih korisnika web servera. Dakle, maksimalna vrijednost broja odgovora u sekundi za ovaj računar je cca 85.

Slika 2: Broj odgovora po korisniku, 64-bitni server
Poređenje aritmetičkih sredina broja odgovora po korisniku na 32-bitnoj i 64 bitnoj mašini dato je na slici 3. Vidimo da 64-bitna mašina kasnije uđe u zasićenje (350 korisnika), od 32-bitne mašine (300 korisnika). Osim toga 64-bitna mašina može obraditi cca 85 zahtjeva u sekundi, dok 32-bitna mašina može obraditi između 60 i 70 zahtjeva u sekundi.

Slika 3: Broj odgovora po korisniku, poređenje 32-bitnog i 64-bitnog servera
3.2 Ukupno vrijeme odgovora po korisniku
Na slici 4 su prikazani rezultati po ovom parametru za 32-bitni server. Vidi se da ovo vrijeme naglo raste nakon 300 simuliranih korisnika, pa je na slici 5 obrađen segment do početka ubrzanja rasta.

Slika 4: Ukupno vrijeme odgovora po korisniku, 32-bitni server

Slika 5: Ukupno vrijeme odgovora po korisniku, 32-bitni server, zumirano 
Slika 6 prikazuje rezultate mjerenja, u slučaju ukupnog vremena odgovora, za 64-bitnu mašinu. Na grafiku se vidi da ovo vrijeme naglo raste nakon 350 simuliranih korisnika. Zbog toga je na slici 7 dat prikaz segmenta do početka ubrzanja rasta.

Slika 6: Ukupno vrijeme odgovora po korisniku, 64-bitni server

Slika 7: Ukupno vrijeme odgovora po korisniku, 64-bitni server, zumirano
Slika 8 prikazuje karakteristiku ukupnog vremena odgovora u odnosu na broj korisnika. Kao što se vidi na slici 8, do 300 korisnika ponašanje na obje mašine je gotovo isto. Za više od 300 korisnika 64-bitna mašina troši manje vremena da da odgovor na korisnički zahtjev - brže daje odgovor. Ova razlika za 500 korisnika iznosi 1683 s.

Slika 8: Ukupno vrijeme odgovora po korisniku, poređenje 32-bitnog i 64-bitnog servera
4. ZAKLJUČAK
Na osnovu dobijenih rezultata vidimo da se desktop hardver može koristiti u web server okruženju. Bolji rezultati se očekuju korištenjem serverskog hardvera. 

Međutim, 300 simultanih korisnika web servera, za koje su mjerenja u testnom okruženju pokazala zadovoljavajuće rezultate, je sasvim očekivano opterećenje u većini komercijalnih web hosting okruženja.
LITERATURA

[1]
John L. Henessy and David A. Patterson. „Computer Architecture A Quantitive Approach,“ Addison- Wesley, fourth edition, 2007
[2]
David A. Patterson and John L. Henessy. Computer Organization and Design. Morgan Kaufmann, third edition, 2004.

[3]
Yibei Ling, Shigang Chen, and Xiaola Lin. Towards better performance measurement of web servers, 2004.

[4]
Haiyong Xie, Laxmi Bhuyan, and Yeim-Kuan Chang. Benchmarking web server architectures: A simulation study on micro performance, 2003.

[5]
http://www.apache.org, posjećeno u decembru 2006. godine
[6]
http://www.php.net, posjećeno u decembru 2006. godine 
[7]
http://www.mysql.com, posjećeno u decembru 2006. godine


[8]
http://www.phpbb.com, posjećeno u decembru 2006. godine

[9]
http://hammerhead.sourceforge.com, posjećeno u decembru 2006. godine

[10]
http://news.netcraft.com, posjećeno u decembru 2006. godine
PAGE  
295

